
Nashir Ki Taraf Se Kuchh Aham 

Baatein 
Mukhtalaf Mamalik Se Kai Likhne Waale 

Humein Apna Sarmaya Irsaal Farma Rahe Hain 

Jinhein Hum Shaya Kar Rahe Hain, Hum Ye 

Batana Zaroori Samajhte Hain Ke Humari 

Shaya Karda Kitabo Ke Mundarijaat (Contents) 

Ki Zimmedari Hum Is Hadd Tak Lete Hain Ke 

Ye Sab Ahle Sunnat Wa Jama'at Se Hai Aur Ye 

Zaahir Bhi Hai Ke Har Likhari Ka Talluq Ahle 

Sunnat Se Hai, Dusri Janib Akabireene Ahle 

Sunnat Ki Jo Kitabein Shaya Ki Ja Rahi Hain 

To Un Ke Mutalliq Kuchh Kehne Ki Haajat Hi 

Nahin Phir Baat Aati Hai Lafzi Aur Imlai 

Ghalatiyo Ki To Jo Kitabein "Team Abde 

Mustafa Official" Ki Peshkash Hoti Hain Unke 

Liye Hum Zimmedar Hain Aur Wo Kitabein Jo 

Mukhtalaf Zaraaye Se Humein Mausool Hoti 

Hain, Un Mein Is Tarah Ki Ghalatiyo Ke 

Hawale Se Hum Bari Hain Ke Wahan Hum Har 

Har Lafz Ki Chhan Phatak Nahin Karte Aur 

Humara Kirdaar Bas Ek Nashir Ka Hota Hai 

Ye Bhi Mumkin Hai Ke Kai Kitabo Mein 

Aisi Baatein Bhi Ho'n Ke Jin Se Hum Ittefaq 

Nahin Rakhte, Misaal Ke Taur Par Kisi Kitab 

Mein Koi Aisi Riwayat Bhi Ho Sakti Hai Ke 

Tehqeeq Se Jis Ka Jhoota Hona Ab Saabit Ho 

Chuka Hai Lekin Use Likhne Waale Ne Adame 

Tawajjo Ki Bina Par Naqal Kar Diya Ya Kisi 

Aur Wajah Se Wo Kitab Mein Aa Gai Jaisa Ke 

Ahle Ilm Par Makhfi Nahin Ke Kai Wujoohaat 

Ki Bina Par Aisa Hota Hai, To Jaisa Humne Arz 

Kiya Ke Agarche Use Hum Shaya Karte Hain 

Lekin Isse Ye Na Samjha Jaaye Ke Hum Usse 

Ittefaq Bhi Karte Hain 

Ek Misaal Aur Hum Ahle Sunnat Ke Mabain 

Ikhtelafi Masail Ki Pesh Karna Chahte Hain Ke 

Kai Masail Aise Hain Jin Mein Ulama -e- Ahle 

Sunnat Ka Ikhtelaf Hai Aur Kisi Ek Amal Ko 

Koi Haraam Kehta Hai To Dusra Uske Jawaz 

Ka Qaail Hai, Aise Mein Jab Hum Ek Nashir Ka 

Kirdaar Ada Kar Rahe Hain To Dono Ki Kitabo 

Ko Shaya Karna Humara Kaam Hai Lekin 

Humara Mauqif Kya Hai, Ye Ek Alag Baat Hai, 

Hum Fareeqain Ki Kitabo Ko Is Bunyad Par 

Shaya Kar Sakte Hain Ke Dono Ahle Sunnat Se 

Hain Aur Ye Ikhtelafaat Furooi Hain, Isi Tarah 

Humne Lafzi Aur Imlai Ghalatiyo Ka Zikr Kiya 

Tha Jis Mein Thodi Tafseel Ye Bhi Mulahiza 

Farmayein Ke Kai Alfaaz Aise Hain Ke Jin Ke 

Talaffuz Aur Imla Mein Ikhtelaf Paaya Jaata 

Hai, Ab Yahan Bhi Kuchh Aisi Hi Soorat 

Banegi Ke Hum Agarche Kisi Ek Tariqe Ki 

Sihhat Ke Qaail Ho'n Lekin Uske Khilaf Bhi 

Humari Isha'at Mein Maujood Hoga, Is Farq Ko 

Bayaan Karna Zaroori Tha Taaki Qarayeen 

Mein Se Kisi Ko Shubha Na Rahe 

Team Abde Mustafa Official Ki Ilmi, 

Tehqeeqi Aur Islahi Kitabein Aur Risale Kai 

Marahil Se Guzarne Ke Baad Shaya Hote Hain 

Lekin Iske Bawajood In Mein Bhi Aisi 

Ghalatiyo Ka Paaya Jaana Mumkin Hai Lihaza 

Agar Aap Unhein Paayein To Humein Zaroor 

Batayein Taaki Uski Tashih Ki Ja Sake 

 

Sabiya Virtual Publication 
Powered By Abde Mustafa Official 

Pehle Ise Padh Lijiye 
Kanzul Imaan, Qurane Kareem Ka Urdu 

Tarjuma Hai Jo Imame Ahle Sunnat, Aala 

Hazrat, Imam Ahmad Raza Khan Barelvi 

Rahimahullahu Ta'ala Ne Kiya Hai 

Kai Zubano Mein Iske Tarjumo Par Kaam Ho 

Chuka Hai Aur Poori Dunya Mein Ise Padhne 

Waale Maujood Hain, Zaroori Tha Ke Ise 

Roman Urdu Mein Bhi Laaya Jaaye Kyunki Ek 

Badi Tadaad Humare Mulk Hindustan Mein 

Aisi Paai Jaati Hai Jo Urdu Aur Hindi Dono 

Padhna Nahin Jaanti Lekin Roman Urdu Achhi 

Tarah Padh Aur Samajh Leti Hai 

Roman Urdu Mein Badmazhabo Ki Taraf Se 

Kaam Kiya Ja Raha Hai Aur Mukhtalif 

Mauzuaat Par Wo Apni Kitabein Roman Urdu 

Mein Shaya (Publish) Kar Rahe Hain Phir Afsos 

Ke Saath Kehna Pad Raha Hai Ke Kai Sunni 

Ahbaab Bhi Un Kitabo Ko Padh Rahe Hain, Ab 

Aise Mein Hum Par Laazim Hai Ke Jahan Tak 

Ho Sake Roman Urdu Mein Ahle Sunnat Ke 

Literature Ko Aam Kiya Jaaye 

Kanzul Imaan Ko Roman Urdu Mein Aur Bhi 

Chand Nashireen Ne Kiya Hai Lekin Afsos Ke 

Internet Par Ab Tak Kanzul Imaan Roman Urdu 

Mein Available Nahin Hai! Jinhone Is Par 

Kaam Kiya Hai Wo Faqat Hard Copies Yaani 

Kitabein Chhaap Kar Bechne Ke Hi Qaail Hain, 

Unhein Soft Copies Yaani PDF Waghaira 

Fuzool Nazar Aata Hai Jaisa Ke Humne Chand 

Nashireen Ko Kehta Hua Paaya, Hum Unke Is 

Nazariye Se Kisi Tarah Ittefaq Nahin Kar Sakte 

Kyunki Hum Is Shobe Mein Kaam Kar Rahe 

Hain Aur Musalsal Milne Waale Tassuraat Se 

Yaqeen Ke Saath Keh Sakte Hain Ke Digital 

Publishing Ki Ab Bahut Zyada Zaroorat Hai 

Aur Yahan Bhi Readers Kam Nahin Hain 

Jab Humare Paas Kanzul Imaan Ki Demands 

Aani Shuru Hui To Awwalan Humne Yahi 

Kaha Ke Internet Par Talash Ki Jaaye Kyunki 

Humein Lagta Tha Ke Kanzul Imaan Roman 

Urdu Mein Net Par Zaroor Available Hogi 

Lekin Jab Maloom Hua Ke Koi Achhi File 

Maujood Nahin Hai To Bahut Afsos Hua, Hum 

Ne Fauran Irada Kar Liya Ke Ye Kaam Bhi Jald 

Az Jald Anjaam Dena Hai Aur Is Par Kaam 

Shuru Kar Diya Gaya, Iski Kuchh Tafseelaat 

Darje Zel Hain : 

(A) Ye Roman Urdu Bilkul Aasan Tarz Par Ki 

Gai Hai Yaani Special Characters Waghaira Ka 

Istemal Nahin Kiya Gaya Hai Jaisa Ke Baaz 

Roman Urdu Likhne Waale Karte Hain 

(B) Sirf Tarjume Ko Roman Urdu Kiya Gaya 

Hai, Aayato Ko Roman Urdu Mein Likhne Se 

Ulama -e- Ahle Sunnat Ne Sakhti Se Mana 

Farmaya Hai Aur Ise Najaizo Haraam Bataya 

Hai Lihaza Sirf Tarjume Par Hi Iktefa Kiya 

Gaya Hai, Humare Mulk Mein Aayato Ko Bhi 

Roman Urdu Mein Kar Ke Kanzul Imaan Ko 

Chhaapa Ja Raha Hai Jo Ke Ek Qabile 

Mazammat Amal Hai 

(C) Paara Wise Aur Mukammal Dono Tarah Ki 

Files Ko Publish Kiya Gaya Hai 

(D) PDF Ke Ilawa EPUB Format Bhi Tayyar 

Kiya Gaya Hai Jahan Aap E Book Readers Ki 

Madad Se Customization Ke Saath Padh Sakte 

Hain Aur Search, Copy Aur Paste Ba Aasani 

Kar Sakte Hain 

(E) Fehrist Mein 10-10 Aayato Ki Links De Di 

Gai Hain Jiske Zariye Fauran Matlooba Aayat 

Ko Dekha Ja Sakta Hai 

Iske Ilawa Aur Bhi Baatein Hain Jo Aap 

Khud Mulahiza Farmayenge 

Allah Ta'ala Ise Apni Bargah Mein Qabool 

Farmaye Aur Humare Liye Maghfirat Ka 

Samaan Banaye 

 

Abde Mustafa 
Muhammad Sabir Ismayeeli Qadri Razvi 

CEO, Founder Abde Mustafa Official 

Surah Zariyaat  
 

Aayat 31-40 
 

Ibrahim Ne Farmaya To Aye Firishto Tum Kis 

Kaam Se Aaye (31) 

Bole Hum Ek Mujrim Qaum Ki Taraf Bheje 

Gaye Hain (32) 

Ke Un Par Gaare Ke Banaye Hue Patthar 

Chhodein (33) 

Jo Tumhare Rab Ke Paas Hadd Se Badhne 

Waalo Ke Liye Nishan Kiye Rakhe Hain (34) 

To Humne Us Shehar Mein Ho Imaan Waale 

The Nikaal Liye (35) 

To Humne Wahan Ek Hi Ghar Musalman Paaya 

(36) 

Aur Humne Us Mein Nishani Baaqi Rakhi Unke 

Liye Jo Dardnak Azaab Se Darte Hain (37) 

Aur Moosa Mein Jab Humne Use Raushan 

Sanad Le Kar Firaun Ke Paas Bheja (38) 

To Apne Lashkar Samet Phir Gaya Aur Bola 

Jadugar Hai Ya Deewana (39) 

To Humne Use Aur Uske Lashkar Ko Pakad 

Kar Darya Mein Daal Diya Is Haal Mein Ke Wo 

Apne Aap Ko Malamat Kar Raha Tha (40) 

 

Aayat 41-50 
 

Aur Aad Mein Jab Humne Un Par Khushk 

Aandhi Bheji (41) 

Jis Cheez Par Guzarti Use Gali Hui Cheez Ki 

Tarah Chhodti (42) 

Aur Samood Mein Jab Unse Farmaya Gaya Ek 

Waqt Tak Barat Lo (43) 

To Unhone Apne Rab Ke Hukm Se Sarkashi Ki 

To Unki Aankho Ke Saamne Unhein Kadak Ne 

Aa Liya (44) 

To Wo Na Khade Ho Sake Aur Na Wo Badla 

Le Sakte The (45) 

Aur Unse Pehle Qaume Nooh Ko Halaak 

Farmaya Wo Fasiq Log The (46) 

Aur Aasman Ko Humne Haatho Se Banaya Aur 

Beshak Hum Wus'at Dene Waale Hain (47) 

Aur Zameen Ko Humne Farsh Kiya To Hum 

Kya Hi Achhe Bichhane Waale (48) 

Aur Humne Har Cheez Ke Do Jod Banaye Ke 

Tum Dhyaan Karo (49) 

To Allah Ki Taraf Bhago Beshak Main Uski 

Taraf Se Tumhare Liye Sareeh Dar Sunane 



Kanzul Imaan  (Paara 27) 

12 

Waala Hoon (50) 

 

Aayat 51-60 
 

Aur Allah Ke Saath Aur Mabood Na Thehrao, 

Beshak Main Uski Taraf Se Tumhare Liye 

Sareeh Dar Sunane Waala Hoon (51) 

Yunhi Jab Unse Aglo Ke Paas Koi Rasool 

Tashreef Laaya To Yahi Bole Ke Jadugar Hai 

Ya Deewana (52) 

Kya Aapas Mein Ek Dusre Ko Ye Baat Keh 

Kare Hain Balki Wo Sarkash Log Hain (53) 

To Aye Mahboob Tum Unse Moonh Pher Lo To 

Tum Par Kuchh Ilzaam Nahin (54) 

Aur Samjhao Ke Samjhana Musalmano Ko 

Faida Deta Hai (55) 

Aur Main Ne Jinn Aur Aadmi Itne Hi Liye 

Banaye Ke Meri Bandagi Karein (56) 

Main Unse Kuchh Rizq Nahin Maangta Aur Na 

Ye Chahta Hoon Ke Wo Mujhe Khana Dein 

(57) 

Beshak Allah Hi Bada Rizq Dene Waala 

Quwwat Waala Qudrat Waala Hai (58) 

To Beshak Un Zalimo Ke Liye Azaab Ki Ek 

Baari Hai Jaise Unke Saath Waalo Ke Liye Ek 

Baari Thi To Mujhse Jaldi Na Karein (59) 

To Kafiro Ki Kharabi Hai Unke Us Din Se Jiska 

Waada Diye Jaate Hain (60) 

 

 

 

Surah Toor 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Toor Ki Qasam (1) 

Aur Us Nawishta Ki (2) 

Jo Khule Daftar Mein Likha Hai (3) 

Aur Baite Mamoor (4) 

Aur Buland Chhat (5) 

Aur Sulgaye Hue Samundar Ki (6) 

Beshak Tere Rab Ka Azaab Zaroor Hona Hai 

(7) 

Use Koi Taalne Waala Nahin (8) 

Jis Din Aasman Hilna Sa Hilna Hilenge (9) 

Aur Pahad Chalna Sa Chalna Chalenge (10) 

Aayat 11-20  
 

To Us Din Jhutlane Waalo Ki Kharabi Hai (11) 

Wo Jo Mashghala Mein Khel Rahe Hain (12) 

Jis Din Jahannam Ki Taraf Dhakka De Kar 

Dhakele Jayenge (13) 

Ye Hai Wo Aag Jise Tum Jhutlate The (14) 

To Kya Ye Jaadu Hai Ya Tumhein Soojhta 

Nahin (15) 

Is Mein Jaao Ab Chahe Sabr Karo Ya Na Karo 

Sab Tum Par Ek Sa Hai Tumhein Usi Ka Badla 

Jo Tum Karte The (16) 

Beshak Parhezgar Baagho Mein Aur Chain 

Mein Hain (17) 

Apne Rab Ki Dain Par Shaad Shaad Aur Unhein 

Unke Rab Ne Aag Ke Azaab Se Bacha Liya (18) 

Khao Aur Piyo Khushgawari Se Sila Apne 

Aamaal Ka (19) 

Takhto Par Takiya Lagaye Jo Qataar Laga Kar 

Bichhe Hain Aur Humne Unhein Byaah Diya 

Badi Aankho Waali Hooro Se (20) 

Aayat 21-30  
 

Aur Jo Imaan Laaye Aur Unki Awlaad Ne 

Imaan Ke Saath Unki Pairwi Ki Humne Unki 

Awlaad Unse Mila Di Aur Unke Amal Mein 

Unhein Kuchh Kami Na Di Sab Aadmi Apne 

Kiye Mein Giraftar Hain (21) 

To Humne Unki Madad Farmai Mewe Aur 

Gosht Se Jo Chahein (22) 

Ek Dusre Se Lete Hain Wo Jaam Jis Mein Na 

Behudgi Aur Na Gunahgari (23) 

Aur Unke Khudmatgar Ladke Unke Gird 

Phirenge Goya Wo Moti Hain Chhupa Rakhe 

Gaye (24) 

Aur Un Mein Ek Ne Dusre Ki Taraf Moonh 

Kiya Puchhte Hue (25) 

Bole Beshak Isse Pehle Hum Apne Gharo Mein 

Sahme Hue The (26) 

To Allah Ne Hum Par Ehsan Kiya Aur Humein 

Loo Ke Azaab Se Bacha Liya (27) 

Beshak Humne Apni Pehli Zindagi Mein Uski 

Ibadat Ki Thi Beshak Wahi Ehsan Farmane 

Waala Meharbaan Hai (28) 

To Aye Mahboob Tum Naseehat Farmao Ke 

Tum Apne Rab Ke Fazl Se Na Kaahin Ho Na 

Majnoon (29) 

Ye Kehte Hain Ye Shaair Hain Humein Un Par 

Hawadise Zamana Ka Intezar Hai (30) 

 

Aayat 31-40 
 

Tum Farmao Intezar Kiye Jaao Main Bhi 

Tumhare Intezar Mein Hoon (31) 

Kya Unki Aqlein Unko Yahi Batati Hain Ya Wo 

Sarkash Log Hain (32) 

Ye Kehte Hain Unhone Ye Quran Bana Liya 

Balki Wo Imaan Nahin Rakhte (33) 

To Is Jaisi Ek Baat To Le Aayein Agar Sachhe 

Hain (34) 

Kya Wo Kisi Asal Se Na Banaye Gaye Ya Wahi 

Banane Waale Hain (35) 

Ya Aasman Aur Zameen Unhone Paida Kiye 

Balki Unhein Yaqeen Nahin (36) 

Ya Unke Paas Tumhare Rab Ke Khazane Hain 

Ya Wo Kadode Hain (37) 

Ya Unke Paas Koi Zeena Hai Jis Mein Chadh 

Kar Sun Lete Hain To Unka Sunne Waala Koi 

Raushan Sanad Laaye (38) 

Kya Usko Betiya Aur Tum Ko Bete (39) 

Ya Tum Unse Kuchh Ujrat Maangte Ho To Wo 

Chatti Ke Bojh Mein Dabe Hain (40) 

 

Aayat 41-49 
 

Ya Unke Paas Ghaib Hain Jisse Wo Hukm 

Lagate Hain (41) 

Ya Kisi Daanw Ke Irada Mein Hain To Kafiro 

Par Hi Daanw Padna Hai (42) 

Ya Allah Ke Siwa Unka Koi Aur Khuda Hai 

Allah Ko Paaki Unke Shirk Se (43) 

Aur Agar Aasman Se Koi Tukda Girte Dekhein 

To Kahenge Teh Ba Teh Badal Hain (44) 

To Tum Unhein Chhod Do Yahan Tak Ke Wo 

Apne Us Din Se Milein Jis Mein Behosh Honge 

(45) 

Jis Din Unka Daanw Kuchh Kaam Na Dega Aur 

Na Unki Madad Ho (46) 

Aur Beshak Zalimo Ke Liye Isse Pehle Ek 

Azaab Hai Magar Un Mein Aksar Ko Khabar 

Nahin (47) 

Aur Aye Mahboob Tum Apne Rab Ke Hukm 

Par Thehre Raho Ke Beshak Tum Humari 

Nigehdasht Mein Ho Aur Apne Rab Ki Tareef 

Karte Hue Uski Paaki Bolo Jab Tum Khade Ho 

(48) 

Aur Kuchh Raat Mein Uski Paaki Bolo Aur 

Taaro Ke Peeth Dete (49) 

 

 

Surah Najm  
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Us Pyare Chamakte Taare Muhammad Ki 

Qasam Jab Ye Meraj Se Utre (1) 

Tumhare Saahib Na Behke Na Be Raah Chale 

(2) 

Aur Wo Koi Baat Apni Khwahish Se Nahin 

Karte (3) 

Wo To Nahin Magar Wahih Jo Unhein Ki Jaati 

Hai (4) 

Unhein Sikhaya Sakht Quwwato Waale 

Taqatwar Ne (5) 

Phir Us Jalwa Ne Qasd Farmaya (6) 

Aur Wo Aasmane Baree Ke Sabse Buland 

Kinare Par Tha (7) 



Kanzul Imaan  (Paara 27) 

19 

Phir Wo Jalwa Nazdeek Hua Phir Khoob Utar 

Aaya (8) 

To Us Jalwe Aur Is Mahboob Mein Do Haath 

Ka Fasila Raha Balki Isse Bhi Kam (9) 

Ab Wahih Farmai Apne Bande Ko Jo Wahih 

Farmai (10) 

 

Aayat 11-20  
 

Dil Ne Jhoot Na Kaha Jo Dekha (11) 

To Kya Tum Unse Unke Dekhe Hue Par 

Jhagadte Ho (12) 

Aur Unhone To Wo Jalwa Do Baar Dekha (13) 

Sidratul Muntaha Ke Paas (14) 

Uske Paas Jannatul Maawa Hai (15) 

Jab Sidra Par Chha Raha Tha Jo Chha Raha Tha 

(16) 

Aankh Na Kisi Taraf Phiri Na Hadd Se Badhi 

(17) 

Beshak Apne Rab Ki Bahut Badi Nishaniya 

Dekhi (18) 

To Kya Tumne Dekha Laat Aur Uzza (19) 

Aur Us Teesri Manaat Ko (20) 

Aayat 21-30 
 

Kya Tum Ko Beta Aur Usko Beti (21) 

Jab To Ye Sakht Bhondi Taqseem Hai (22) 

Wo To Nahin Magar Kuchh Naam Ke Tumne 

Aur Tumhare Baap Dada Ne Rakh Liye Hain 

Allah Ne Unki Koi Sanad Nahin Utaari Wo To 

Nire Gumaan Aur Nafs Ki Khwahisho Ke 

Pichhe Hain Halanki Beshak Unke Paas Unke 

Rab Ki Taraf Se Hidayat Aai (23) 

Kya Aadmi Ko Mil Jayega Jo Kuchh Wo 

Khayaal Baandhe (24) 

To Aakhirat Aur Dunya Sab Ka Malik Allah Hi 

Hai (25) 

Aur Kitne Hi Firishte Hain Aasmano Mein Ke 

Unki Sifarish Kuchh Kaam Nahin Aati Magar 

Jabki Allah Ijazat De De Jis Ke Liye Chahe Aur 

Pasand Farmaye (26) 

Beshak Wo Jo Aakhirat Par Imaan Nahin 

Rakhte Hain Malaika Ka Naam Aurato Sa 

Rakhte Hain (27) 

Aur Unhein Iski Kuchh Khabar Nahin Wo To 

Nire Gumaan Ke Pichhe Hain Aur Beshak 

Gumaan Yaqeen Ki Jagah Kuchh Kaam Nahin 

Deta (28) 

To Tun Usse Moonh Pher Lo Jo Humari Yaad 

Se Phira Aur Usse Na Chahi Magar Dunya Ki 

Zindagi (29) 

Yahan Tak Ke Unke Ilm Ki Pahunch Hai 

Beshak Tumhara Rab Khoob Jaanta Hai Jo Uski 

Raah Se Behka Aur Wo Khoob Jaanta Hai Jis 

Ne Raah Paai (30) 

 

Aayat 31-40  
 

Aur Allah Hi Ka Hai Jo Kuchh Aasmano Mein 

Hai Aur Jo Kuchh Zameen Mein Taaki Burai 

Karne Waalo Ko Unke Kiye Ka Badla De Aur 

Neki Karne Waalo Ko Nihayat Achha Sila Ata 

Farmaye (31) 

Wo Jo Bade Gunaho Aur Be Hayaiyo Se Bachte 

Hain Magar Itna Ke Gunaah Ke Paas Gaye Aur 

Ruk Gaye Beshak Tumhare Rab Ki Maghfirat 

Wasee Hai Wo Tumhein Khoob Jaanta Hai 

Tumhein Mitti Se Paida Kiya Aur Jab Tum Apni 

Maao Ke Pet Mein Hamal The To Aap Apni 

Jaano Ko Suthra Na Batao Wo Khoob Jaanta 

Hai Jo Parhezgar Hain (32) 

To Kya Tumne Dekhq Jo Phir Gaya (33) 

Aur Kuchh Thoda Sa Diya Aur Rok Rakha (34) 

Kya Uske Paae Ghalib Ka Ilm Hai To Wo Dekh 

Raha Hai (35) 

Kya Use Iski Khabar Na Aai Jo Saheefo Mein 

Hai Moosa Ke (36) 

Aur Ibrahim Ke Jo Ahkaam Poore Baja Laaya 

(37) 

Ke Koi Bojh Uthane Waali Jaan Dusri Ka Bojh 

Nahin Uthati (38) 

Aur Ye Ke Aadmi Na Payega Magar Apni 

Koshish (39) 

Aur Ye Ke Uski Koshish Anqareeb Dekhi 

Jayegi (40) 

 

Aayat 41-50 
 

Phir Iska Bharpoor Badla Diya Jayega (41) 

Aur Ye Ke Beshak Tumhare Rab Hi Ki Taraf 

Onteha Hai (42) 

Aur Ye Ke Wo Hi Hai Jisne Hansaya Aur 

Rulaya (43) 

Aur Ye Ke Wahi Hai Jisne Maara Aur Jilaya 

(44) 

Aur Ye Ke Usi Ne Do Jode Banaye Nar Aur 

Maada (45) 

Nutfa Se Jab Daala Jaye (46) 

Aur Ye Ke Usi Ke Zimma Hai Pichhla Uthana 

(47) 

Aur Ye Ke Usi Ne Ghana Di Aur Qana'at Di 

(48) 

Aur Ye Ke Wahi Sitara Shira Ka Rab Hai (49) 

Aur Ye Ke Usi Ne Pehli Aad Ko Halaak 

Farmaya (50) 

 

Aayat 51-62 
 

Aur Samood Ko To Koi Baaqi Na Chhoda (51) 

Aur Unse Pehle Nooh Ki Qaum Ko Beshak Wo 

Unse Bhi Zalim Aur Sarkash The (52) 

Aur Usne Ulatne Waali Basti Ko Niche Giraya 

(53) 

To Us Par Chhaya Jo Kuchh Chhaya (54) 

To Aye Sunne Waale Apne Rab Ki Kaunsi 

Nemato Mein Shak Karega (55) 

Ye Ek Dar Sunane Waale Hain Agle Darane 

Waalo Ki Tarah (56) 

Paas Aai Paas Aane Waali (57) 

Allah Ke Siwa Uska Koi Kholne Waala Nahin 

(58) 

To Kya Is Baat Se Tum Tajjub Karte Ho (59) 

Aur Hanste Ho Aur Rote Nahin (60) 

Aur Tum Khel Mein Pade Ho (61) 

To Allah Ke Liye Sajda Aur Uski Bandagi Karo 

(62-Sajda)  

 

 

Surah Qamar 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Paas Aai Qiyamat Aur Shaq Ho Gaya Chand (1) 

Aur Agar Dekhein Koi Nishani To Moonh 

Pherte Aur Kehte Hain Ye To Jaadu Hai Chala 

Aata (2) 

Aur Unhone Jhutlaya Aur Apni Khwahisho Ke 

Pichhe Hue Aur Har Kaam Qaraar Pa Chuka 

Hai (3) 

Aur Beshak Unke Paas Wo Khabrein Aai Jin 

Mein Kaafi Rok Thi (4) 

Inteha Ko Pahunchi Hui Hikmat Phir Kya Kaam 

Dein Dar Sunane Waale (5) 

To Tum Unse Moonh Pher Lo Jis Din Bulane 

Waala Ek Sakht Be Pehchani Baat Ki Taraf 

Bulayega (6) 

Nichi Aankhein Kiye Hue Qabro Se Niklenge 

Goya Wo Tedi Hain Phaili Hui (7) 

Bulane Waale Ki Taraf Lapakte Hue Kafir 

Kahenge Ye Din Sakht Hai (8) 

Inse Pehle Nooh Ki Qaum Ne Jhutlaya Humare 

Bande Ko Jhoota Bataya Aur Bole Wo Majnoon 

Hai Aur Use Jhidka (9) 

To Usne Apne Rab Se Dua Ki Ke Main 

Maghloob Hoon To Mera Badla Le (10) 

 

Aayat 11-20  
 

To Humne Aasman Ke Darwaze Khol Diye Zor 

Ke Behte Paani Se (11) 

Aur Zameen Chashme Kar Ke Baha Di To Dono 

Paani Mil Gaye Is Miqdaar Par Jo Muqaddar 

Thi (12) 

Aur Humne Nooh Ko Sawaar Kiya Takhto Aur 

Keelo Waali Par (13) 

Ke Humari Nigah Ke Rubaru Behti Uske Sila 

Mein Jiske Saath Kufr Kiya Gaya Tha (14) 

Aur Humne Use Nishani Chhoda To Hai Koi 

Dhyaan Karne Waala (15) 

To Kaisa Hua Mera Azaab Aur Meri Dhamkiya 

(16) 

Aur Beshak Humne Quran Yaad Karne Ke Liye 

Aasan Farma Diya To Hai Koi Yaad Karne 

Waala (17) 

Aad Ne Jhutlaya To Kaisa Hua Mera Azaab Aur 

Mere Dar Dilane Ke Farman (18) 

Beshak Humne Un Par Ek Sakht Aandhi Bheji 

Aise Din Mein Jiski Nuhoosat Un Par Humesha 

Ke Liye Rahi (19) 

Logon Ko Yun De Maarti Thi Ke Goya Wo 

Ukhdi Hui Khajooro Ke Dand Hain (20) 

 

Aayat 21-30  
 

To Kaisa Hua Mera Azaab Aur Dar Ke Farman 

(21) 

Aur Beshak Humne Aasan Kiya Quran Yaad 

Karne Ke Liye To Hai Koi Yaad Karne Waala 

(22) 

Samood Ne Rasoolo Ko Jhutlaya (23) 

To Bole Kya Hum Apne Mein Ke Ek Aadmi Ki 

Taabedari Karein Jab To Hum Zaroor Gumrah 

Aur Deewane Hain (24) 

Kya Hum Sab Mein Se Is Par Zikr Utaara Gaya 

Balki Ye Sakht Jhoota Itrona Hai (25) 

Bahut Jald Kul Jaan Jayenge Kaun Tha Bada 

Jhoota Itrona (26) 

Hum Naaqa Bhejne Waale Hain Unki Jaanch 

Ko To Aye Saaleh Tu Raah Dekh Aur Sabr Kar 

(27) 

Aur Unhein Khabar De De Ke Paani Un Mein 

Hisso Se Hai Har Hissa Par Wo Haazir Ho Jiski 

Baari Hai (28) 

To Unhone Apne Saathi Ko Pukara To Usne Le 

Kar Uski Koochein Kaat Di (29) 

Phir Kaisa Hua Mera Azaab Aur Dar Ke Farman 

(30) 

 

Aayat 31-40  
 

Beshak Humne Un Par Ek Chinghaad Bheji 

Jabhi Wo Ho Gaye Jaise Ghera Banane Waale 

Ki Bachi Hui Ghaas Sookhi Raundi Hui (31) 

Aur Beshak Humne Aasan Kiya Quran Yaad 

Karne Ke Liye To Hai Koi Yaad Karne Waala 

(32) 

Looth Ki Qaum Ne Rasoolo Ko Jhutlaya (33) 

Beshak Humne Un Par Pathrao Bheja Siwaye 

Looth Ke Ghar Waalo Ke Humne Unhein 

Pichhle Pehar Bacha Liya (34) 

Apne Paas Ki Nemat Farma Kar Hum Yun Hi 

Sila Dete Hain Use Jo Shukr Kare (35) 

Aur Beshak Usne Unhein Humari Giraft Se 

Daraya To Unhone Dar Ke Farmano Mein Shak 

Kiya (36) 

Unhone Use Uske Mehmano Se Phuslana 

Chaha To Humne Unki Aankhein Met Di 

Farmaya Chakho Mera Azaab Aur Dar Ke 

Farman (37) 

Aur Beshak Subah Tad Ke Un Par Theharne 

Waala Azaab Aaya (38) 

To Chakho Mera Azaab Aur Dar Ke Farman 

(39) 

Aur Beshak Humne Aasan Kiya Quran Yaad 

Karne Ke Liye To Koi Hai Yaad Karne Waala 

(40) 

 

Aayat 41-55 
 

Aur Beshak Firaun Waalo Ke Paas Rasool Aaye 

(41) 

Unhone Humari Sab Nishaniya Jhutlai To 

Humne Un Par Giraft Ki Jo Ek Izzat Waale Aur 

Azeem Qudrat Waale Ki Shaan Thi (42) 

Kya Tumhare Kafir Unse Behtar Hain Ya 

Kitabo Mein Tumhari Chhutti Likhi Hui Hai 

(43) 

Ya Kehte Hain Hum Sab Mil Kar Badla Le 

Lenge (44) 

Aue Bhagai Jaati Hai Ye Jama'at Aur Pithein 

Pher Denge (45) 

Balki Unka Waada Qiyamat Par Hai Aur 

Qiyamat Nihayat Kadi Aur Sakht Kadwi (46) 

Beshak Mujrim Gumrah Aur Deewane Hain 

(47) 

Jis Din Aag Mein Apne Moonho Par Ghaseete 

Jayenge Aur Farmaya Jayega Chakho Dozakh 

Ki Aabnch (48) 

Beshak Humne Har Cheez Ek Andaza Se Paida 

Farmai (49) 

Aur Humara Kaam To Ek Baat Ki Baat Hai 

Jaise Palak Maarna (50) 

Aur Beshak Humne Tumhari Waza Ke Halaak 

Kar Diye To Hai Koi Dhyaan Karne Waala (51) 

Aur Unhone Jo Kuchh Kiya Sab Kitabo Mein 

Hai (52) 

Aur Har Chhoti Badi Cheez Likhi Hui Hai (53) 

Beshak Parhezgar Baagho Aur Nehar Mein 

Hain (54) 

Sach Ki Majlis Mein Azeem Qudrat Waale 

Badshah Ke Huzoor (55) 

 

 

Surah Rahman  
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Rahman Ne (1) 

Apne Mahboob Ko Quran Sikhaya (2) 

Insaniyat Ki Jaan Muhammad Ko Paida Kiya 

(3) 

Maa Kaana Wa Mak Yakoon Ka Bayaan 

Unhein Sikhaya (4) 

Suraj Aur Chand Hisab Se Hain (5) 

Aur Sabze Aur Ped Sajda Karte Hain (6) 

Aur Aasman Ko Allah Ne Buland Kiya Aur 

Tarazu Rakhi (7) 

Ke Tarazu Mein Be Etidali Na Karo (8) 

Aur Insaf Ke Saath Taul Qaaim Karo Aur 

Wazan Na Ghatao (9) 

Aur Zameen Rakhi Makhlooq Ke Liye (10) 

Aayat 11-20  
 

Us Mein Mewe Aur Ghilaf Waali Khajoorein 

(11) 

Aur Bhus Ke Saath Anaaj Aur Khushbu Ke Phal 

(12) 

To Aye Jinno Ins! Tum Dono Apne Rab Ki 

Kaunsi Nemat Jhutlaoge (13) 

Usne Aadmi Ko Banaya Bajti Mitti Se Jaise 

Thekri (14) 

Aur Jinn Ko Paidq Farmaya Aag Ke Loke Se 

(15) 

To Tum Dono Apne Rab Ki Kaunsi Nemat 

Jhutlaoge (16) 

Dono Purab Ka Rab Aur Dono Pachhim Ka Rab 

(17) 

To Tum Dono Apne Rab Ki Kaunsi Nemat 

Jhutlaoge (18) 

Usne Do Samundar Bahaye Ke Dekhne Mein 

Maloom Ho Mile Hue (19) 

Aur Hai Un Mein Rok Ke Ek Dusre Par Badh 

Nahin Sakta (20) 

Aayat 21-30  
 

To Apne Rab Ki Kaunsi Nemat Jhutlaoge (21) 

Un Mein Se Moti Aur Moonga Nikalta Hai (22)  

To Apne Rab Ki Kaunsi Nemat Jhutlaoge (23)  

Aur Usi Ki Hain Wo Chalne Waaliya Ke Darya 

Mein Uthi Hui Hain Jaise Pahaad (24) 

To Apne Rab Ki Kaunsi Nemat Jhutlaoge (25) 

Zameen Par Jitne Hain Sab Ko Fana Hai (26) 

Aur Baaqi Hai Tumhare Rab Ki Zaat Azmat Aur 

Buzurgi Waala (27) 

To Apne Rab Ki Kaunsi Nemat Jhutlaoge (28) 

Usi Ke Mangta Hain Jitne Aasmano Aur 

Zameen Mein Hain Use Har Din Ek Kaam Hai 

(29) 

To Apne Rab Ki Kaunsi Nemat Jhutlaoge (30) 

 

Aayat 31-40 
 

Jald Sab Kaam Nibta Kar Hum Tumhare Hisab 

Ka Qasd Farmate Hain Aye Dono Bhaari Giroh 

(31) 

To Apne Rab Ki Kaunsi Nemat Jhutlaoge (32) 

Aye Jinn Wa Insan Ke Giroh Agar Tumse Ho 

Sake Ke Aasmano Aur Zameen Ke Kinaro Se 

Nikal Jaao To Nikal Jaao, Jahan Nikal Kar 

Jaoge Usi Ki Saltanat Hai (33) 

To Apne Rab Ki Kaunsi Nemat Jhutlaoge (34) 

Tum Par Chhodi Jayegi Be Dhuwein Ki Aag Ki 

Lapet Aur Be Lipat Ka Kaala Dhuwaan To Phir 

Badla Na Le Sakoge (35) 

To Apne Rab Ki Kaunsi Nemat Jhutlaoge (36) 

Phir Jab Aasman Phat Jayega To Gulaab Ke 

Phool Sa Ho Jayega Jaise Surkh Niri (37) 

To Apne Rab Ki Kaunsi Nemat Jhutlaoge (38) 

To Us Din Gunahgar Ke Gunah Ki Puchh Na 

Hogi Kisi Aadmi Aur Jinn Se (39) 

To Apne Rab Ki Kaunsi Nemat Jhutlaoge (40) 

 

Aayat 41-50  
 

Mujrim Apne Chehre Se Pehchane Jayenge To 

Maatha Aur Paaon Pakad Kar Jahannam Mein 

Daale Jayenge (41) 

To Apne Rab Ki Kaunsi Nemat Jhutlaoge (42) 

Ye Hai Wo Jahannam Jise Mujrim Jhutlate Hain 

(43) 

Phere Karenge Us Mein Aur Inteha Ke Jalte 

Khaulte Paani Mein (44) 

To Apne Rab Ki Kaunsi Nemat Jhutlaoge (45) 

Aur Jo Apne Rab Ke Huzoor Khade Hone Se 

Dare Uske Liye Do Jannatein Hain (46) 

To Apne Rab Ki Kaunsi Nemat Jhutlaoge (47) 

Bahut Si Daalo Waaliya (48) 

To Apne Rab Ki Kaunsi Nemat Jhutlaoge (49) 

Us Mein Do Chashme Behte Hain (50) 

 

Aayat 51-60  
 

To Apne Rab Ki Kaunsi Nemat Jhutlaoge (51) 

Un Mein Har Mewa Do Do Qism Ka (52) 

To Apne Rab Ki Kaunsi Nemat Jhutlaoge (53) 

Aise Bichhono Par Takya Lagaye Jiska Astar 

Fanawiz Ka Aur Dono Ke Mewe Itne Jhuke Hue 

Ke Niche Se Chun Lo (54) 

To Apne Rab Ki Kaunsi Nemat Jhutlaoge (55) 

Un Bichhono Par Wo Auratein Hain Ke 

Shauhar Ke Siwa Kisi Ko Aankh Utha Kar 

Nahin Dekhti Unse Pehle Unhein Na Chhua 

Kisi Aadmi Aur Na Jinn Ne (56) 

To Apne Rab Ki Kaunsi Nemat Jhutlaoge (57) 

Goya Wo Laal Aur Moonga Hain (58) 

To Apne Rab Ki Kaunsi Nemat Jhutlaoge (59) 

Neki Ka Badla Kya Hai Magar Neki (60)  

Aayat 61-75 
 

To Apne Rab Ki Kaunsi Nemat Jhutlaoge (61) 

Aur Inke Siwa Do Jannatein Aur Hain (62) 

To Apne Rab Ki Kaunsi Nemat Jhutlaoge (63) 

Nihayat Sabzi Se Siyahi Ki Jhalak De Rahi Hain 

(64) 

To Apne Rab Ki Kaunsi Nemat Jhutlaoge (65) 

Un Mein Do Chashme Hain Chhalakte Hue (66) 

To Apne Rab Ki Kaunsi Nemat Jhutlaoge (67) 

Un Mein Mewe Aur Khajoorein Aur Anaar 

Hain (68) 

To Apne Rab Ki Kaunsi Nemat Jhutlaoge (69) 

Un Mein Auratein Hain Aadat Ki Nek Soorat Ki 

Achhi (70) 

To Apne Rab Ki Kaunsi Nemat Jhutlaoge (71) 

Hoorein Hain Khemo Mein Parda Nasheen (72) 

To Apne Rab Ki Kaunsi Nemat Jhutlaoge (73) 

Unse Pehle Unhein Haath Na Lagaya Kisi 

Aadmi Aur Jinn Ne (74) 

To Apne Rab Ki Kaunsi Nemat Jhutlaoge (75) 

Takiya Lagaye Hue Sabz Bichhono Aur 

Muftish Khubsoorat Chandniyo Par (76) 

To Apne Rab Ki Kaunsi Nemat Jhutlaoge (77) 

Badi Barkat Waala Hai Tumhare Rab Ka Naam 

Jo Azmat Aur Buzurgi Waala (78) 

 

 

Surah Waqiya  
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Jab Ho Legi Wo Hone Waali (1) 

Us Waqt Uske Hone Mein Kisi Ko Inkar Ki 

Gunjaish Na Hogi (2) 

Kisi Ko Past Karne Waali Kisi Ko Bulandi Dene 

Waali (3) 

Jab Zameen Kanpegi Thar Thara Kar (4) 

Aur Pahaad Reza Reza Ho Jayenge Choora Ho 

Kar (5) 

To Ho Jayenge Jaise Rozan Ki Dhoop Mein 

Gubaar Ke Bareek Zarre Phaile Hue (6) 

Aur Tum Teen Qism Ke Ho Jaoge (7) 

To Dahni Taraf Waale Kaise Dahni Taraf Waale 

(8) 

Aur Baai Taraf Waale Kaise Baai Taraf Waale 

(9) 

Aur Jo Sabqat Le Gaye Wo To Sabqat Hi Le 

Gaye (10) 

 

Aayat 11-20  
 

Wahi Muqarrab Bargah Hain (11) 

Chain Ke Baagho Mein (12) 

Aglo Mein Se Ek Giroh (13) 

Aur Pichhlo Mein Se Thode (14) 

Judaao Takhto Par Honge (15) 

Un Par Takiya Lagaye Hue Aamne Saamne (16) 

Unke Gird Liye Phirenge Humesha Rehne 

Waale Ladke (17) 

Kooze Aur Aaftabe Aur Jaam Aankho Ke 

Saamne Behti Sharab Ke (18) 

Usse Na Unhein Darde Sar Ho Na Hosh Mein 

Farq Aaye (19) 

Aur Mewe Jo Pasand Karein (20) 

 

Aayat 21-30  
 

Aur Parindo Ka Gosht Jo Chahein (21) 

Aur Badi Aankh Waaliya Hoorein (22) 

Jaise Chhupe Rakhe Hue Moti (23) 

Sila Unke Aamaal Ka (24) 

Us Mein Na Sunenge Na Koi Bekaar Baat Na 

Gunahgari (25) 

Haan Ye Kehna Hoga Salaam Salaam (26) 

Aur Dahini Taraf Waale Kaise Dahini Taraf 

Waale (27) 

Be Kaante Ki Beriyo Mein (28) 

Aur Keelo Ke Guchchho Mein (29) 

Aur Humesha Ke Saaye Mein (30) 

 

Aayat 31-40  
 

Aur Humesha Jaari Paani Mein (31) 

Aur Bahut Se Mewo Mein (32) 

Jo Na Khatm Ho Aur Na Roke Jaayein (33) 

Aur Buland Bichhono Mein (34) 

Beshak Humne Un Aurato Ko Achhi Uthaan 

Uthaya (35) 

To Unhein Banaya Kunwariya Apne Shauhar 

Par Pyaariya (36) 

Unhein Pyaar Dilatiya Ek Umr Waaliya (37) 

Dahini Taraf Waalo Ke Liye (38) 

Aglo Mein Se Ek Giroh (39) 

Aur Pichhlo Mein Se Ek Giroh (40) 

Aayat 41-50 
 

Aur Baain Taraf Waale Kaise Baain Taraf 

Waale (41) 

Jalti Hawa Aur Khaulte Paani Mein (42) 

Aur Jalte Dhuwein Ki Chhaon Mein (43) 

Jo Na Thandi Na Izzat Ki (44) 

Beshak Wo Isse Pehle Nemato Mein The (45) 

Aur Us Bade Gunaha Ki Hatt Rakhte The (46) 

Aur Kehte The Kya Jab Hum Mar Jaayein Aur 

Haddiya Aur Mitti Ho Jaayein To Kya Zaroor 

Hum Uthaye Jayenge (47) 

Aur Kya Humare Agle Baap Dada Bhi (48) 

Tum Farmao Beshak Sab Agle Aur Pichhle (49) 

Zaroor Ikatthe Kiye Jayenge Ek Jaane Hue Din 

Ki Miyaad Par (50) 

 

Aayat 51-60 
 

Phir Beshak Tum Aye Gumraho Jhutlane Waalo 

(51) 

Zaroor Thohad Ke Ped Mein Se Khaoge (52) 

Phir Usse Pet Bharoge (53) 

Phir Us Par Khaulta Paani Piyoge (54) 

Phir Aisa Piyoge Jaise Sakht Pyaase Oont 

Piyein (55) 

Ye Unki Mehmani Hai Insaf Ke Din (56) 

Humne Tumhein Paida Kiya To Tum Kyun 

Nahin Sach Maante (57) 

To Bhala Dekho To Wo Mani Jo Giraate Ho 

(58) 

Kya Tum Uska Aadmi Banate Ho Ya Hum 

Banane Waale Hain (59) 

To Humne Tum Mein Marna Thehraya Aur 

Hum Isse Haare Nahin (60) 

 

Aayat 61-70  
 

Ke Tum Jaise Aur Badal Dein Aur Tumhari 

Sooratein Wo Kar Dein Jiski Tumhein Khabar 

Nahin (61) 

Aur Beshak Tum Jaan Chuke Ho Pehli Uthaan 

Phir Kyun Nahin Sochte (62) 

To Bhala Batao To Jo Bote Ho (63) 

Kya Tum Uski Kheti Banate Ho Ya Hum 

Banane Waale Hain (64) 

Hum Chahein To Use Raundan Kar Dein Phir 

Tum Baatein Banate Reh Jaao (65) 

Ke Hum Par Chatti Padi (66) 

Balki Hum Be Naseeb Rahe (67) 

To Bhala Batao To Wo Paani Jo Peete Ho (68) 

Kya Tumne Use Baadal Se Utara Ya Hum Hain 

Utaarne Waale (69) 

Hum Chahein To Use Khaari Kar Dein Phir 

Kyun Nahin Shukr Karte (70) 

 

Aayat 71-80  
 

To Bhala Batao To Wo Aag Jo Tum Raushan 

Karte Ho (71) 

Kya Tumne Uska Ped Paida Kiya Ya Hum Hain 

Paida Karne Waale (72) 

Humne Use Jahannam Ki Yadgaar Banaya Aur 

Jungle Mein Musafiro Ka Faida (73) 

To Aye Mahboob Tum Paaki Bolo Apne Azmat 

Waale Rabb Ke Naam Ki (74) 

To Mujhe Qasam Hai Un Jagaho Ki Jahan Taare 

Doobte Hain (75) 

Aur Tum Samjho To Ye Badi Qasam Hai (76) 

Beshak Ye Izzat Waala Quran Hai (77) 

Mahfooze Nawishta Hain (78) 

Ise Na Chhooyein Magar Ba Wuzu (79) 

Utara Hua Hai Saare Jahaan Ke Rab Ka (80) 

Aayat 81-96 
 

To Kya Is Baat Mein Tum Susti Karte Ho (81) 

Aur Apna Hissa Ye Rakhte Ho Ke Jhutlate Ho 

(82) 

Phir Kyun Na Ho Ke Jab Jaan Gale Tak 

Pahunche (83) 

Aur Tum Us Waqt Dekh Rahe Ho (84) 

Aur Hum Uske Zyada Paas Hain Tumse Magar 

Tumhein Nigah Nahin (85) 

To Kyun Na Hua Agar Tumhein Badla Milna 

Nahin (86) 

Ke Use Lauta Laate Agar Tum Sachhe Ho (87) 

Phir Wo Marne Waala Agar Muqarrabo Se Hai 

(88) 

To Raahat Hai Aur Phool Aur Chain Ke Baagh 

(89) 

Aur Agar Dahini Taraf Waalo Se Ho (90) 

To Aye Mahboob Tum Par Salam Hai Dahini 

Taraf Waalo Se (91) 

Aur Agar Jhutlane Waale Gumraho Mein Se Ho 

(92) 

To Uski Mehmani Khaulta Paani (93) 

Aur Bhadakti Aag Mein Dhansana (94) 

Ye Beshak Aala Darja Ki Yaqeeni Baat Hai (95) 

To Aye Mahboob Tum Apne Azmat Waale 

Rabb Ke Naam Ki Paaki Bolo (96) 

 

 

Surah Hadeed 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Wala. 

 

Allah Ki Paaki Bolta Hai Jo Kuchh Aasmano 

Aur Zameen Me Hai Aur Wahi Izzat Wa 

Hikmat Wala Hai.(1) 

Usi Ke Liye Hai Aasmano Aur Zameen Ki 

Saltanat Jilata Hai Aur Marta Aur Wo Sab 

Kuchh Kar Sakta Hai.(2) 

Wahi Awwal Wahi Aakhir Wahi Zaahir Wahi 

Batin Aur Wahi Sab Kuchh Janta Hai.(3) 

Wahi Hai Jisne Aasman Aur Zameen Chheh (6) 

Din Me Paida Kiye Fir Arsh Par Istiwa Farmaya 

Jaisa Uski Shaan Ke Laaiq Hai Janta Hai Jo 

Zameen Ke Andar Jata Hai Aur Jo Usse Baahar 

Nikalta Hai Aur Jo Aasman Se Utarta Hai Aur 

Jo Usme Chadhta Hai Aur Wo Tumhare Sath 

Hai Tum Kahin Ho, Aur Allah Tumhare Kaam 

Dekh Raha Hai.(4) 

Usi Ki Hai Aasmano Aur Zameen Ki Saltanat 

Aur Allah Hi Ki Taraf Sab Kaamo Ki Ruju'.(5) 

Raat Ko Din Ke Hisse Me Lata Hai Aur Din Ko 

Raat Ke Hisse Me Lata Hai Aur Wo Dilon Ki 

Janta Hai.(6) 

Allah Aur Uske Rasool Par Imaan Laao Aur 

Uski Raah Me Kuchh Wo Kharch Karo Jisme 

Tumhein Auron Ka Jaanasheen Kiya To Jo Tum 

Me Imaan Laye Aur Uski Raah Me Kharch Kiya 

Unke Liye Bada Sawab Hai.(7) 

Aur Tumhen Kya Hai Ke Allah Par Imaan Na 

Laao Haalanki Ye Rasool Tumhen Bula Rahe 

Hain Ke Apne Rabb Par Imaan Laao Aur 

Beshak Wo Tum Se Pehle Hi Ahad Le Chuka 

Hai Agar Tumhen Yaqeen Ho.(8) 

Wahi Hai Ke Apne Banda Par Raushan Aayaten 

Utarta Hai Taki Tumhen Andheriyon Se Ujaale 

Ki Taraf Le Jaye Aur Beshak Allah Tum Par 

Zaroor Meharban Raham Wala.(9) 

Aur Tumhen Kya Hai Ke Allah Ki Raah Me 

Kharch Na Karo Halaanki Aasmano Aur 

Zameen Me Sab Ka Waris Allah Hi Hai Tum 



Kanzul Imaan  (Paara 27) 

45 

Me Barabar Nahi Wo Jinhone Fatahe Makka Se 

Qabl Kharch Aur Jihaad Kiya Wo Martaba Me 

Unse Bade Hain Jinhone Baad Fatahe Makka 

Ke Kharch Aur Jihad Ka Wada Farma Chuka 

Aur Allah Ko Tumhare Kaamo Ki Khabar 

Hai.(10) 

 

Aayat 11-20  
 

Kaun Hai Jo Allah Ko Qarz De Accha Qarz To 

Wo Uske Liye Doone Kare Aur Usko Izzat Ka 

Sawab Hai.(11) 

Jis Din Tum Imaan Wale Mardo Aur Imaan 

Wali Aurton Ko Dekhoge Ke Unka Noor Unke 

Aage Aur Unke Dahine Daudta Hai Unse 

Farmayega Ja Raha Hai Ke Aaj Tumhari Sabse 

Zyada Khushi Ki Baat Wo Jannate Hain Jinke 

Neeche Nehre Bahe Tum Unme Hamesha Raho 

Yahi Badi Kamyabi Hai .(12) 

Jis Din Munafiq Mard Aur Munafiq Auraten 

Musalmano Se Kahenge Ke Hume Ek Nigaah 

Dekho Ke Hum Tumhare Noor Se Kuchh Hissa 

Len Kaha Jayega Apne Peechhe Lauto Wahan 

Noor Dhoondho Wo Lautenge Jabhi Unke 

Darmiyan Ek Diwar Khadi Kar Di Jayegi Jisme 

Ek Darwaza Hai Uske Andar Ki Taraf Rahmat 

Aur Uske Bahar Ki Taraf Azaab.(13) 

Munafiq Musalmano Ko Pukarenge Kya Hum 

Tumhare Sath Naa The Wo Kahenge Kyu Nahi 

Magar Tum Ne To Apni Jaane Fitne Me Daali 

Aur Musalmano Ki Burai Takte Aur Shak 

Rakhte Aur Jhoothi Tama'a Ne Tumhen Fareb 

Diya Yahan Tak Ke Allah Ka Hukm Aa Gaya 

Aur Tumhen Allah Ke Hukm Par Us Bade Fareb 

Ne Magroor Rakha.(14) 

To Aaj Na Tum Se Koi Fidiya Liya Jaye Aur Na 

Khule Kafiron Se Tumhara Thikana Aag Hai 

Wo Tumhari Rafique Hai Aur Kya Hi Bura 

Anjaam.(15) 

Kya Imaan Walon Ko Abhi Wo Waqt Na Aaya 

Ke Unke Dil Jhuk Jaye Allah Ki Yaad Aur Us 

Haqq Ke Liye Jo Utra Aur Un Jaise Na Hon 

Jinko Pehle Kitab Di Gayi Fir Un Par Muddat 

Daraaz Hui To Unke Dil Sakht Ho Gaye Aur 

Unme Bahut Fasiq Hain.(16) 

Jaan Lo Ke Allah Zameen Ko Zinda Karta Hai 

Uske Mare Peechhe Beshak Humne Tumhare 

Liye Nishaniyan Bayan Farma Di Ke Tumhen 

Samjh Ho.(17) 

Beshak Sadaqa Dene Wale Mard Aur Sadaqa 

Dene Wali Auraten Aur Wo Jinhone Allah Ko 

Accha Qarz Diya Unke Doone Hai Aur Unke 

Liye Izzat Ka Sawab Hai (18) 

Aur Wo Jo Allah Aur Uske Sab Rasoolo Par 

Imaan Laye Wahi Hai Kamil Sacche Aur Auro 

Par Gawah Apne Rabb Ke Yahan Unke Liye 

Unka Sawab Aur Unka Noor Hai Aur Jinhone 

Kufr Kiya Aur Hamari Aayaten Jhuthlayi Wo 

Dozakhi Hain.(19) 

Jaan Lo Ke Duniya Ki Zindagi To Nahi Magar 

Khel Kood Aur Aaraish Aur Tumhara Aapas 

Me Badaai Maarna Aur Maal Aur Aulad Me Ek 

Dusre Par Zyadati Chahna Us Meh Ki Tarah 

Jiska Ugaaya Sabza Kisano Ko Bhaya Fir 

Sookha Ke Tu Use Zard Dekhe Fir Raundan Ho 

Gaya Aur Aakherat Me Sakht Azaab Hai Aur 

Allah Ki Taraf Se Bakhshish Aur Uski Raza Aur 

Duniya Ka Jeena To Nahi Magar Dhokhe Ka 

Maal.(20) 

 

Aayat 21-29 
 

Badh Kar Chalo Apne Rabb Ki Bakhshish Aur 

Us Jannat Ki Taraf Jiski Chaudai Jaise Aasman 

Aur Zameen Ka Failaw Taiyaar Hui Hai Unke 

Liye Jo Allah Aur Uske Sab Rasoolo Par Imaan 

Laye Ye Allah Ka Fazl Hai Jise Chahe De Aur 

Allah Bade Fazl Wala Hai.(21) 

Nahi Pahuchti Koi Musibat Zameen Me Aur Na 

Tumhari Jaano Me Magar Wo Ek Kitab Me Hai 

Qabl Iske Ke Hum Use Paida Karen Beshak Ye 

Allah Ko Aasan Hai.(22) 

Isliye Ke Gham Na Khao Us Par Jo Hath Se 

Jaye Aur Khush Na Ho Us Par Jo Tum Ko Diya 

Aur Allah Ko Nahi Bhata Koi Itrauna Badaai 

Maarne Wala.(23) 

Wo Jo Aap Bukhl Kare Aur Auro Se Bukhl Ko 

Kahe Aur Jo Muh Fere To Beshak Allah Hi Be-

niyaz Hai Sab Khoobiyon Saraha.(24) 

Beshak Humne Apne Rasoolo Ko Daleelo Ke 

Sath Bheja Aur Unke Sath Kitab Aur Adal Ki 

Tarazu Utari Ke Log Insaaf Par Qaeem Ho Aur 

Humne Loha Utara Usme Sakht Aanch Aur 

Logon Ke Fayde Aur Isliye Ke Allah Dekhe 

Usko Jo Be-dekhe Uski Aur Uske Rasoolo Ki 

Madad Karta Hai Beshak Allah Quwwat Wala 

Ghalib Hai.(25) 

Aur Beshak Humne Ibraheem Aur Nooh Ko 

Bheja Aur Unki Aulad Me Nubuwwat Aur 

Kitab Rakhi To Unme Koi Raah Par Aaya Aur 

Unme Bahutere Fasiq Hain.(26) 

Fir Humne Unke Peechhe Usi Raah Par Apne 

Aur Rasool Bheje Aur Unke Peechhe Isa Bin 

Maryam Ko Bheja Aur Use Injeel Ataa Farmayi 

Aur Uske Pairuo Ke Dil Me Narmi Aur Rahmat 

Rakhi Aur Wo Raahib Banna To Ye Baat 

Unhone Deen Me Apni Taraf Se Nikali Humne 

Un Par Muqarrar Na Ki Thi Haan Ye Bidat 

Unhone Allah Ki Raza Chahne Ki Paida Ki Fir 

Use Na Nibaha Jaisa Uske Nibahne Ka Haqq 

Tha To Unke Imaan Walon Ko Humne Unka 

Sawab Ataa Kiya Aur Unme Se Bahutere Fasiq 

Hain.(27)  

Ay Imaan Walon Allah Se Daro Aur Unke 

Rasool Par Imaan Laao Wo Apni Rahmat Ke Do 

Hisse Tumhen Ataa Farmayega Aur Tumhare 

Liye Noor Kar Dega Jisme Chalo Aur Tumhein 

Bakhsh Dega Aur Allah Bakhshne Wala 

Meharban Hai.(28)  

Ye Isliye Ke Kitab Wale Kafir Jaan Jaye Ke 

Allah Ke Fazl Par Unka Kuchh Qaboo Nahi Aur 

Ye Ki Fazl Allah Ke Hath Hai Deta Hai Jise 

Chahe Aur Allah Bade Fazl Wala Hai.(29) 

  



Kanzul Imaan  (Paara 27) 

50 

 

Our Books In Roman Urdu : 
(1) Bahaar -e- Tehreer (14 Parts)  

- Abde Mustafa Muhammad Sabir Qadri  

(2) Allah Ta'ala Ko Uparwala Ya Allah Miyan Kehna Kaisa?  

- Abde Mustafa Muhammad Sabir Qadri  

(3) Azaan -e- Bilal Aur Suraj Ka Nikalna  

- Abde Mustafa Muhammad Sabir Qadri 

(4) Ishqe Majazi (Muntakhab Mazameen Ka Majmua)  

- Abde Mustafa Official 

(5) Gaana Bajana Band Karo, Tum Musalman Ho!  

- Abde Mustafa Muhammad Sabir Qadri 

(6) Shabe Meraj Ghause Paak 

- Abde Mustafa Muhammad Sabir Qadri 

(7) Shabe Meraj Nalain Arsh Par  

- Abde Mustafa Muhammad Sabir Qadri 

(8) Hazrate Owais Qarni Ka Ek Waqiya  

- Abde Mustafa Muhammad Sabir Qadri 

(9) Dr. Tahir Aur Waqar -e- Millat  

- Abde Mustafa Muhammad Sabir Qadri 

(10) Taqreer Karne Waala Kaisa Ho?  

- Abde Mustafa Muhammad Sabir Qadri 

(11) Ghaire Sahaba Mein Radiallaho Ta'ala Anho Ka Istemal  

- Abde Mustafa Muhammad Sabir Qadri 

(12) Ikhtelaf Ikhtelaf Ikhtelaf  

- Abde Mustafa Muhammad Sabir Qadri 

(13) Chand Waqiyaat -e- Karbala Ka Tehqeeqi Jaayeza  

- Abde Mustafa Muhammad Sabir Qadri 

(14) Binte Hawwa (Ek Sanjida Tehreer)  

- Kanize Akhtar 

(15) Sex Knowledge (Islam Mein Sohbat Ke Aadab)  

- Abde Mustafa Muhammad Sabir Qadri 

(16) Hazrate Ayyoob Alaihissalam Ke Waqiye Par Tehqeeq  

-  Abde Mustafa Muhammad Sabir Qadri 

(17) Aurat Ka Janaza - Janabe Ghazal Sahiba 

(18) Ek Aashiq Ki Kahani Allama Ibne Jauzi Ki Zubaani  

- Abde Mustafa Muhammad Sabir Qadri 

(19) Huzoor Ki Shaan In The Quraan  

- Mufti Ahmad Yaar Khan Nayeemi 

(20) Husne Mustafa Aur Kalame Raza  

- Maulana Sajjad Ali Faizi 

(21) Afzaliyate Siddique -e- Akbar Wa Farooqe Aazam  

- Tajushshariah, Mufti Akhtar Raza Khan  

(22) Kya Hazrate Bilal Radiallaho Ta'ala Anho Ka Rang Kaala 

Tha? - Abde Mustafa Muhammad Sabir Qadri 

(23) Hazrate Bilal Ke Islam Laane Ka Waqiya Kya Tha?  

- Abde Mustafa Muhammad Sabir Qadri 

(24) Sharah Mishkaat (Kitabul Iman)  

- Mufti Ahmad Yaar Khan Nayeemi  

(25) Chand Ghair Motabar Kitabein - Maulana Hasan Noori 

(26) Tirmizi (Part 1) - Muhammad Bin Eisa Tirmizi 

(27) Aaiye Namaz Seekhein (Part 1)  

- Abde Mustafa Muhammad Sabir Qadri 

(28) Sharah Mishkaat (Kitabul Ilm)  

- Mufti Ahmad Yaar Khan Nayeemi  

(29) Sahih Bukhari Aur Ilme Ghaib  

- Allama Muhammad Abdul Qadir 

(30) Difa -e- Kanzul Iman  

- Tajushshariah, Mufti Akhtar Raza Khan  

(31) Pehle Farz Nafl Baad Mein  

- Aala Hazrat, Imam Ahmad Raza Khan Barelvi  

(32) Qiyamat Ke Din Logon Ko Kis Ke Naam Ke Saath Pukara 

Jayega - Abde Mustafa Muhammad Sabir Qadri 

(33) Yaare Ghaar - Dr. Asif Ashraf Jalali 

(34) Tie Ka Mas'ala - Huzoor Tajushshariah 

(35) Sawaneh Tajushshariah - Mufti Dr. Yunus Raza 

(36) Huzoor Tajushshariah Aur Bukhari Shareef Ki Pehli 

Hadees Ka Dars - Maulana Muhammad Raza Markazi 

(37) Huzoor Tajushshariah Ke Kalaam Mein Muhawraat Ka 

Istemal - Muhammad Kashif Raza Shaad Misbahi 

(38) Hussamul Haramain  

- Aala Hazrat Imam Ahmad Raza Khan Barelvi  

(39) Haque Par Kaun? - Allama Muhammad Zafar Attari 

(40) Shirk Kya Hai? - Allama Muhammad Ahmad Misbahi 

(41) Qurbani Ka Bayaan From Bahaar -e- Shariat  

- Allama Mufti Amjad Ali Aazmi 

(42) Zibah Ka Bayaan From Bahaar -e- Shariat  

- Allama Mufti Amjad Ali Aazmi 

(43) Eisaiyat Se Islam Tak  

- Allama Ghulam Rasool Qasmi 

(44) Zambik Ka Maana Aur Masla -e- Durood  

- Allama Syed Ahmad Sayeed Kaazmi 

(45) Islami Taleem (Part 1)  

- Allama Mufti Jalaluddin Ahmad Amjadi 

(46) Muharram Mein Kya Jaiz Aur Kya Najaiz?  

- Allama Tatheer Ahmad Razvi 

(47) Muharram Mein Nikah 

- Abde Mustafa Muhammad Sabir Qadri 

(48) Islami Zindagi  

- Mufti Ahmad Yaar Khan Nayeemi  

(49) Riwayato Ki Tehqeeq (Part 1)  

- Abde Mustafa Muhammad Sabir Qadri 

(50) Riwayato Ki Tehqeeq (Part 2)  

- Abde Mustafa Muhammad Sabir Qadri 

(51) Sharhe Kalaame Raza  

- Al Hafiz Al Qaari Maulana Ghulam Hasan Qadri 

(52) Imamul Ayimma Abu Bakr Siddique  

- Allama Ghulam Rasool Qasmi 

(53) Aulia -e- Rijalul Hadees  

- Allama Abdul Mustafa Aazmi 

(54) Tamheede Imaan - Aala Hazrat, Imam Ahmad Raza Khan  

(55) Sharah Qasida -e- Meraj  

- Al Hafiz Al Qaari Maulana Ghulam Hasan Qadri 

(56) Imam Mahdi (Zamana -e- Zuhoor Aur Alamaat)  

- Imam Ibne Hajar Haytmi Shafayi 

(57) Break Up Ke Baad Kya Karein?  

- Abde Mustafa Muhammad Sabir Qadri 

(58) Ek Nikah Aisa Bhi  

- Abde Mustafa Muhammad Sabir Qadri 

(59) Ali Wa Muawiya - Allama Ghulam Rasool Qasmi 

(60) Kafir Se Sood - Abde Mustafa Muhammad Sabir Qadri 

(61) Main Khan Tu Ansari  

- Abde Mustafa Muhammad Sabir Qadri 

(62) Riwayato Ki Tehqeeq (Part 3)  

- Abde Mustafa Muhammad Sabir Qadri fficial 

(63) Jurmana -  Abde Mustafa Muhammad Sabir Qadri 

(64) La Ilaha Illallah, Chishti Rasoolullah?  

- Abde Mustafa Muhammad Sabir Qadri 

(65) Hazrate Ali Ki Wiladat Kahan Hui?  

- Allama Qari Luqman Shahid 

(66) Sarkar Ka Hulya Mubarak Ba Riwayate Umme Mabad  

- Abde Mustafa Muhammad Sabir Qadri 

(67) Qanoon -e- Shariat - Allama Qazi Shamsuddin Ahmad 

(68) Saniha -e- Karbala - Allama Ghulam Rasool Qasmi  

(69) Shirk Ki Haqeeqat - Allama Asif Abdullah Qadri 

(70) Be Peer Ka Peer Shaitan Hai  

- Aala Hazrat, Imam Ahmad Raza Khan Barelvi  

(71) Islami Aqaid - Allama Mufti Faiz Ahmad Owaisi 

(72) Zarbe Haidari - Allama Ghulam Rasool Qasmi  

(73) Saltanat -e- Mustafa  

- Allama Mufti Ahmad Yaar Khan Nayeemi  

(74) Badmazhabo Se Rishte  

- Allama Mufti Jalaluddin Ahmad Amjadi  

(75) Main Nahin Jaanta  

- Maulana Hasan Noori Gondavi 

(76) Safarnaama Bilaade Khamsa  

- Abde Mustafa Muhammad Sabir Qadri 

(77) Mansoor Hallaj  

- Abde Mustafa Muhammad Sabir Qadri 

(78) Tehqeeqe Imamat  

- Imame Ahle Sunnat, Aala Hazrat Rahimahullahu Ta'ala 

(79) Gustakhe Nabi Kafir Hai  

- Imame Ahle Sunnat, Aala Hazrat 

(80) Gustakhe Nabi Ke Qatl Ki Hadees Par Tehqeeq  

- Zubair Jamalvi 

(81) Seerate Mustafa  

- Allama Abdul Mustafa Aazmi Rahimahumullahu Ta'ala 

(82) Tablighi Jama'at Ka Fareb  

- Allama Sayyid Shah Turabul Haque Qadri 

(83) Sunni Kaun? Wahabi Kaun?  

- Abde Mustafa Muhammad Sabir Qadri 

(84) Farzi Qabrein - Abde Mustafa Muhammad Sabir Qadri 

(85) Imam Abu Yusuf Ka Difaa  

- Imame Ahle Sunnat, Aala Hazrat Rahimahullahu Ta'ala  

(86) Hindustan Daarul Harab Ya Daarul Islam?  

- Abde Mustafa Muhammad Sabir Qadri 

(87) Raza Ya Riza?  

- Abde Mustafa Muhammad Sabir Qadri 

(88) 786/92 - Abde Mustafa Muhammad Sabir Qadri 

(89) Fitna Gauhar Shahi  

- Abde Mustafa Muhammad Sabir Qadri 

(90) Deeni Taleem  

- Allama Sayyid Turabul Haq Qadri 

(91) Sallimu Tasleema - Khwaja Shauq 

(92) Missionary Schools Mein Muslim Talaba Ka Anjaam  

- Allama Imam Nabhani Rahimahullahu Ta'ala 

(93) Salasil Mein Bante Hue Sunni Kab Ek Honge?  

- Abde Mustafa Muhammad Sabir Qadri 

(95) Fatawa Barakaate Raza (Vol.1) - Mufti Abdus Sattar Faizi 

(96) Ashraful Fuqaha (Seerat) - Ashraful Fuqaha Society 

(97) Maahe Ramazan Aaya  

- Muhammad Abdus Salam Amjadi 

(98) Achhi Betiyaa’n - Qari Muhammad Naseem Qadri 

(99) Kanzul Imaan 

- Imame Ahle Sunnat, Aala Hazrat Rahimahullahu Ta'ala 

 






	Page 1
	Page 2
	Page 3
	Page 4
	Page 6
	Page 7

